
RIJEČ GLAVNOG UREDNIKA 

Dragi čitaoci! 

Pred vama je novi broj Kalema. Cilj nam je 

prezenƟraƟ rad naše škole u smislu njenih 

potencijala, potreba, realizacije projekata i 

predstaviƟ  školska zbivanja u školskoj  

2023/2024. godini.  

Imajući u vidu kratak vremenski period 

pripremanja ovog lista i ograničen Ɵraž, kao i 

finansijska sredstva namijenjena za printanje 

istog, potrudili smo se da se u njegovom 

štampanom izdanju nađu samo najvažniji 

sadržaji. 

Nadamo se da će vam se list dopasƟ. 

Miralem Sejdinović 

NOVI DIREKTOR ŠKOLE I UPRAVNI ODBOR 
Završetkom prvog polugodišta školske 2023/2024. godine, ostavkom direk-
tora Brzović Ševada i njegovog pomoćnika, Memić Fikreta, imenovan je novi 
vršilav dužnosƟ direktora, Muzijet Kahrimanović,  koji je kasnije izrabran i za 
direktora naše škole. Što se Ɵče poslova vezanih za nastavu, Muzijet Kahri-
manović je ranije radio kao nastavnik razredne nastave u Područnoj školi 
„ViƟnica“. Vrijednim i predanim radom je stekao i stručno zvanje u nastavni 
„nastavnik savjetnik“. Od samog početka mandata ova vesela i marljiva oso-
ba je počela da radi u interesu škole pokretanjem i realizacijom mnogih pro-
jekata u našoj školi. 

Za pomoćnika direktora imenovan je Almir Mešić, koji ujedno obavlja i po-
slove nastavnika likovne kulture i školskog administratora. 

Smjenom direktora imenovan je prvo privremeni, a kasnije stalni upravni 
odbor u sljedećem sastavu: 

-Šahman Ademović, predsjednik, iz reda osnivaća 

-Nermina SMajlović, član, iz reda nastavnika i  

-Elvir Garibović, član, iz reda roditelja. 

NEKI OD REALIZIRANIH PROJEKATA 
Zamijenjeni svi podovi u Centralnoj 

Uređenje školskih objekata i dvorišta 

Muzijet Kahrimanović, 

direktor škole 



 

Početak školske godine—1.9.2023. 

 

5 



 

Danas je u našoj centralnoj i područnoj školi u ViƟnici, u prisustvu učenika i nastavnika, obilježena 

godišnjica krunisanja kralja Tvrtka I Kotromanića 

Profesori historije, bosanskoga jezika i književnosƟ, likovne kulture su Ɵm povodom, zajedno sa učenicima 

naše škole, pripremili prigodnu izložbu i program. 

Učenici su imali priliku poslušaƟ referat o povijesƟ Bosanske države i njenim vladarima banu Kulinu, banu 

Stjepanu Kotromaniću, te prvom bosanskom kralju Tvrtku I Kotromaniću, koji je i krunisan na današnji 

dan, 26.10.1377. godine u mjestu Mile kod Visokog. Profesori Edina Ahmetović i Salim Husejnović su sa 

učenicima razgovarala o razvoju bosanskoga jezika i značaju i položaju Bosne i njenih vladara kroz 

historiju.  

Sunčani 23. oktobarski dan, koji je 
neuobičajen za  to doba godine 
iskorišten je da se u našoj školi 
organizuje sportski dan. Sa 
akƟvnosƟma u centralnoj i svih pet 
područnih škola se krenulo u 8 saƟ. 
Učenici su pokazali svoja umijeća, 
vješƟne, spretnost i upornost kroz 
takmičenja u malom nogometu, 
odbojci, te raznim dječijim igrama za 
mlađi uzrast učenika. 

Na ozarenim dječijim licima primjetan 

Dan škole je prilika da učenici, a i nastavnici predstave rezultate svog rada u nastavnim i vannastavnim 

akƟvnosƟma. Ove godine je na jedan skroman način obilježen jubilej, 30 godina od kako naša škola nosi 

naziv JU OŠ“Sapna“. Razlog tome je iznenadna smrt našeg kolege, rahmetli Zehrudina Karića. Centralni 

dio ovogodišnjeg obilježavanja je izložba pod nazivom „Znanjem u odbrani domovine Bosne i 

Hercegovine“. Zahvaljujemo se na uloženom radu, trudi našem profesoru Jusufu Gušiću bez koga ove 

izložbe ne bi ni bilo. Izložba je urađena u saradnji sa muzejom Istočne Bosne Tuzla. 

Tom prilikom su uručene i zahvalnice za odvažne i hrabre prosvjetne radnike koji su radili pod kišom 

granata i metaka, na nekim mjesƟma i dvjesto metara od linije fronta. 

Sa svečanošću se nastavilo u fiskulturnoj sali, gdje je upriličen skroman kulturno-umjetnički program za 

uposlenike i drage goste. 

Jubilej je prilika da se onim najzaslužnijim uruče i zahvalnice za njihov rad, trud i zalaganje. Direktor naše 

škole je ovom prilikom nagradio: 

– Vahdetu Kahrimanović i Selmu Šišić za posƟgnute rezultate u školskoj 2022/2023. godini. 

– AkƟv bosanskoga jezika i književnosƟ i akƟv tjelesnog i zdravstvenog odgoja i likovne kulture za 

posƟgnute rezultate kako na eksternoj maturi, tako i na raznim takmičenjima i smotrama. 

– Nagrađeni su i kolege Avdija Tabaković i Miralem Sejdinović koji su radili nesebično i požrtvovano u 

toku, a više van radnog vremena. 

– Zahvalnica je uručena i našem finansijskom radniku, Fahrudinu Bešiću za nesebičan i požrtvovan rad. 

– Plakete za pokretanje i rad škole u ratnim uslovima dodjeljene su ratnom komadantu 206. viteške 

brdske brigade, Šemsudinu Muminoviću-Šemsi i ratno i poslijeratnom direktoru, Jusufu Gušiću, našem 

Juki. 

Vijeće učenika u saradnji sa nastavnicima i pedagogom naše škole danas je kroz radionicu i predavanja 

obilježilo 20. novembar – Međunarodni dan dječijih prava. Istaknuto je koja prava djeca imaju i kolika je 

važnost pošƟvanja dječijih prava.  

Obilježavanjem međunarodnog dana dječijih prava se želi senzibiliziraƟ javno mnijenje i ustanove za 

potrebu zašƟte maloljetnika od zlouporabe, nasilja i raznih oblika diskriminacije. Na ovaj dan na poseban 

način treba gledaƟ na prava djece i adolescenata na najsiromašnijim područjima naše planete, jer UNICEF 

ima tu odgovornost: govoriƟ o pravima djece tamo gdje je ona zakazala, ili govoriƟ o uspješnoj praksi, 

kako bi se svijetu poliƟke i udruženja reklo što treba činiƟ u odgoju novih naraštaja koji bi bili potpuno 

svjesni vlasƟƟh prava.  

23.11. 2024. je završeno je 24. kantonalno takmičenje iz programa “Upozoravanje na opasnost od mina”! 
Naša škola je bila domaćin takmičenja. Učešće je uzelo 11 ekipa osnovnih škola iz: Banovića, Doboj Istoka, 
Gračanice, Gradačaca, Kalesije, Kladanja, Lukavca, Sapne, Srebrenika, Teočaka i Tuzle. 

Već 80 godina anƟfašizam je civilizacijska tekovina kojom se ponosi slobodarski svijet i veći dio jedine 

nam domovine Bosne i Hercegovine. O značaju ZAVNOBIH-a i njegovim odlukama danas se moglo čuƟ i u 

našoj školi, na svečanosƟ u povodu ovog značajnog jubileja. 

Zajedničkim kulturno-zabavnim programom učenici naše škole i Mješovite srednje škole Sapna, obilježen 

je ovaj veoma značajan datum. Cilj ovakvog i sličnih obilježavanja je da se kod učenika razvija slobodarski 

duh, ljubav prema domovini koja je opstala zahvaljujući isƟnskim sinovima koji su dali i ono najvrednije – 

RADIONICE ZA RODITELJE O NASILJU 

Radionice i 

predavanja 

Razrednici učenika 4. i 5. razreda, Sanela N. i Miralem S., danas su sa roditeljima učenika Ɵh razreda realizirali 

radionicu pod nazivom “Vršnjačko nasilje među učenicima”. Razrednici su prethodno prezenƟrali roditeljima 

pravilnike o kućnom redu u školi i neprihvatljivim oblicima ponašanja učenika . Roditelji su poslije prezentacije, 

zajednički kroz radionicu, prakƟčno radili na rješavanju problema nasilnog ponašanja među djecom i nad djecom. 

Tokom rada vladalo je interesovanje, međusobno poštovanje, uvažavanje, zadovoljstvo i saradničko ponašanje. 

Istaknuto je da je saradnja porodice i škole izuzetno važna u cilju sprečavanja neprihvatljivih oblika ponašanja 

učenika. Izražena je želja da u našoj školi ne dolazi do težih oblika nasilja, a u slučaju da se pojave bilo kakvi oblici 

nasilja, potreba da se rješavaju razgovorom i mirnim putem.  

Slične radionice su realizirane i u drugim školskim objekƟma. 

IZLOZƽ BA: “ZNANJEM U ODBRANI DOMOVINE BIH” 

U povodu obilježavanja 5. oktobra – Međunarodnog ana učitelja u BKC Tuzla upriličena je izložba pod 

nazivom pod nazivom “Znanjem u odbrani domovine Bosne i Hercegovine”, ujedno i u povodu jubileja – 

trideset godina od kako naša škola radi po nazivom JU OŠ ”Sapna”. 

Izložba je promovisana i u jutarnjem programu RTV TK. 

Tom prilikom ratni direktor i dugodišnji uposlenik naše škole, profesor i savjetnik Gušić Jusuf u saradnji sa 

muzejom Istočne Bosne, a uz stručnu pomoć kustosa muzeja, Nermina Ibrića, obraƟo se prisutnima i iste 

upoznao sa radom naše škole u ratnim uslovima. Jusuf, među kolegama zvani Juka, je jedan od 

najzaslužnijih pojedinaca za organizovanje obrazovanja u Sapni 1993. godine. 

Podsjećanja radi, škola je radila od oktobra 1993. Nastava je izvođena u podrumskim prostorijama 

privatnih kuća. Svi školski objekƟ su bili ili devasƟrani ili porušeni. Izložba je imala za cilj da se dešavanja iz 

agresije na Bosnu i Hercegovinu predstave široj javnosƟ, a posebno mlađim naraštajima da pamte i ne 

OD DECEMBRA NOVA INTERET STRANICA ŠKOLE 

Zbog odluke Ministarstva obrazovanja i nauke TK o unificiranim web prezentacima svih škola, naša 
škola je dobila službenu web stranicu, koji korisƟmo od decembra. 

Ostale stranice škole koje smo imali nisu višu u upotrebi. 

Molimo da nas za informacije i novosƟ iz naše škole  posjeƟte 

na novoj  zvaničnoj web stranici škole koja se nalazi na sljedećoj web adresi: 

hƩp://ossapna.skolatk.edu.ba/ 

 

Stranicu uređuje i vodi Miralem Sejdinović, profesor razredne nastave 

 

Od ranije je Ministarstvo obrazovanja i nauke dodijelilo našoj školi i zvaničku adresu elektronske 

pošte, tj. email:  os.sapna@montk.gov.ba 

Naša škola je uvijek bila prepoznatljiva po humanosƟ kako učenika i njihovih roditelja,tako i svih 

uposlenika.Realizovano je bezbroj humnitarnih akcija kako u Bosni i Hercegovini,tako i u zemljama 

Evrope i Azije. Nastavili smo taj konƟnuitet pomaganja onima kojima je ta pomoć zaista potrebna. 

Na Svjetski dan volontera, učenici OŠ“Sapna” i područnih škola u ViƟnici,Međeđi,Gornjoj Sapni  i Nezuku 

prikupili su značajne količine namirnica za narodnu kuhinju organizacije Help Others – Pomozi drugima. 

U našoj školi je dva puta  krajem 2023.  godine organizovan bazar za pomoć narodu PalesƟne.  

InicijaƟva za ovu akciju potekla je od Vijeća učenika naše škole.  

Stolovi su bili prepuni raznovrsne hrane. I ovaj put, naši učenici, uposlenici, roditelji naših učenika, 

uposlenici ostalih insƟtucija sa područja općine, pokazali su svoju humanost na djelu. Prikupljena su 

značajna sredstva koja su uplaćena za pomoć narodu PalesƟne. Ovom prilikom se zahvaljujemo svima 

koji su dali doprinos u realizaciji ove humanitarne akcije. 

Radionica za učenike: Stop pušenju! 
20.12.2023.  su članovi Vijeća učenika naše škole radionicom obilježili dan borbe proƟv pušenja.  

Radno i subotom: Učitelji i učiteljice naše škole na seminaru 
U organizaciji Pedagoškog zavoda Tuzlanskog kantona, a u okviru redovnog stručnog usavršavanja 

nastavnika osnovnih škola Tuzlanskog kantona, održan je drugi, od planirana čeƟri dana seminara. 

Učešće na drugom  danu edukacije, 10. 02. 2024. godine, uzelo je 9  nastavnika razredne nastave iz naše 

škole, i  to:  

-Miralem Sejdinović, 

-Sanela Nezirović, 

-Fikret Memić, 

-Eldina Osmanbegović, 

-Admir Avdić, 

-Hasan Hodžić, 

-Mersiha Spahić, 

-Sulejman Ramić i 

-Sedin Nuhanović. 

Osim navedenih učitelja, tokom školske godine i  neki 

od ostalih učitelja/ nastavnika su prisustvovali 

seminarima. 

Obilježen Dan nezavisnosti naše domovine 

Povodom Dana nezavisnosƟ BiH u našoj centralnoj i područnim školama upriličeno je 

obilježavanje istog kroz nastupe učenika na školskim priredbama. 

Domovino, sretan Ɵ Dan nezavisnosƟ - 1. mart! 

Živjela naša domovina kao slobodna i nezavisna država!  

Dame iz našeg kolektiva obilježile svoj dan 

Prijemom kod direktora, a potom zajedničkim druženjem u restoranu, dame iz našeg 

koleƟva su obilježile Dan žena.  

Obavljen upis učenika u 1. razred 
4.3.-8.3.2024. u  objekƟma naše škole  
obavljen je upis učenika u prvi razred za 
narednu školsku godinu. 
Ukupno je upisano 42 učenika, i to po 
školskim objekƟma: 
-Centralna škola: 14 
-PŠ "ViƟnica": 8 
-PŠ "Nezuk": 7 
-PŠ "Međeđa": 6 
-PŠ "Gornja Sapna": 5 i 
-PŠ "Goduš": 2. 
Našim  upisanim učenicima i njihovim 
roditeljima česƟtamo i želimo puno sreće, 
zdravlja i uspjeha u budućem radu.  

Brojnim ekološkim aktivnostima naši učenici obilježili Dan 
Povodom obilježavanja Dana planete zemlje, 

učenici i nastavnici OŠ Sapna danas su 

organizovali i realizovali niz brojnih akƟvnosƟ. 

U područnoj školi u ViƟnici odžana je i prigodna 

priredba, a učenici i nastavnici su u prisustvu 

rukovodstva škole i predsjednika Ekološkog 

saveza “Eko zeleni” TK, prof.dr. Muhameda 

Omerovića, zasadili drvo prijateljstva. 

Izvršena je i sadnja ukrasnog bilja i cvijeća u 

školskom dvorištu, svako odjeljenje je zasadilo 

ružu razreda, a poslane su i poruke o očuvanju 

planete. 

Učenici 8. razreda  u posjeti Srebrenici 

26.4.2024. godine  su učenici 8. razreda u pratnji svojih razrednika, direktora, pomoćnika 

direktora i nekoliko roditelja posjeƟli Srebrenicu. Posjeta je planirana Godišnjim planom 

rada škole.  

Naši maturanti - IX1 

IX2 

 

Selma Šišić 

razrednica 

Naši maturanti - IX3 

27 



 

Naši maturanti - IX4 

Tarik Omerović  - učenik  generacije naše škole za školsku 
2023/2024. godinu 

U Osnovnoj školi Sapna 6.6.2024. je upriličena 
svečanost, na kojoj su najuspješniji i odlični učenici 
nagrađeni pohvalnicama, a i zvanično proglašen učenik 
generacije za ovu školsku godinu. 

To je Tarik Omerović, koji je imao odličan uspjeh u 
dosadašnjem školovanju i primjerno vladanje, te je 
sasvim zasluženo ponio Ɵtulu učenika generacije. 

Tarik je jedan od devet učenika, koji su u svih devet 
razreda imali sve odlične ocjene, a oni su nagrađeni 
posebnim priznanjima. 

Održan Prvi memorijani šahovski turnir  

“Nijaz Hasanović” 
28.4.2024. je u našoj školi održan Prvi memorijalni 

turnir u šahu "Nijaz Hasanović", u znak sjećanja na 

našeg kolegu/nastavnika Nijaza Hasanovića. Poznato 

je da je Nijaz bio naš i sporƟsta, ali i zaljubljenik šaha. 

Pokrovitelj turnira je naša općina i općinski načelnik. 

Nakon uvodnog obraćanja našeg  načelnika, Zudina 

Mahmutovića, i predsjednika Šahovskog saveza TK, 

Alije Nurkića, te uručivanja zahvalnica općini Sapna i 

direktoru naše škole Muzijetu Kahrimanoviću, od 

strane Selme Mešić, Nijazove kćerke, početni potez 

turnira je povukla Nijazova unuka, Lamija Mešić, čime 

je turnir zvanično počeo. Učestvovalo je 36 igrača.  

Pobjednik turnira je Mirza Avdić iz Tuzle. 

Drugi je bio Adis Mumanović, a treći Muhamed 

Mujagić, obojica iz Srebrenika.  

Heroji moga kraja 

U starom ormaru među prašnjavim albumima i zaboravljenim spomenicima prošlosƟ, dječak 

Adnan pronašao je sliku koja je zračila neopisivom snagom. Na njoj je bio mladić. Njegova 

figura odjevena u vojnu uniformu, odisala je hrabrošću i odlučnošću. Gledajući tu sliku, u 

njemu se probudila radoznalost i želja da istraži dubine historije svoga kraja, da upozna priče i 

legende koje su oblikovale sudbine ljudi koji su koračali isƟm stazama prije njega. Želja za 

znanjem o proteklom ratu u Bosni i Hercegovini postala je kao neugasiva vatra, gorući plamen 

koji je žarko obasjavao put njegove spoznaje i razumijevanja. Dok je posmatrao fotografiju, 

Adnan je shvaƟo da je hrabri vojnik sa fotografije zapravo njegov babo, nepokolebljivi borac 

koji je hrabro stajao na čelu odbrane i njihovog kraja. Iako je znao da je njegov babo dobitnik 

ratnog priznanja Zlatni Ljiljan, on o svojoj hrabrosƟ nije često pričao. Adnan je priče o hrabrosƟ 

svog oca slušao od njegovih saboraca. ShvaƟo je da su to za njega bile veoma teške i bolne 

uspomene koje je pokušavao poƟsnuƟ u sebi. Te priče su budile sjećanje na njegove saborce od 

kojih neki više nisu među živima. Jedina priča koju je Adnan čuo od svog babe bila je priča o 

njihovom sugrađanu, Edhemu Omeroviću, zvanom Tito. Ali o njemu je babo pričao tek onda 

kada je, nakon duge i teške borbe sa bolešću, izgubio bitku i preselio na bolji svijet. Svaka 

njegova izgoverena riječ o hrabrom Ethemu odjekivala je emocijom koja je dirala duboko u 

Adnanovo srce. Adnanu je babo sa tugom u očima pričao o Edhemu, rođenom 23. februara 

1958. godine u Godušu. Sa kapetanom Hajrom Mešićem bio je jedan od organizatora otpora u 

svom rodnom Godušu i okolini. 

Tokom rata Edhem je obavljao razne odgovorne dužnosƟ, isƟčući se kao komandant 246. 

Viteške brigade. Poznat kao „Tito sa Majevice“, bio je hrabri zaljubljenik u Bosnu i Hercegovinu. 

Godinu dana prije nego je agresija započela, napusƟo je posao u Sloveniji i vraƟo se u svoje 

selo kako bi branio svoj narod i svoju domovinu. Svaka riječ kojom je babo Adnanu govorio o 

svom hrabrom čovjeku, odisala je poštovanjem i ponosnom kao da je njegov duh bio prisutan u 

svakom trenutku, inspirišući sve koji su ga poznavali. PrisjeƟo se on trenutka kada je posjeƟo 

Edhema dok je ležao u bolničkoj posteli. Tada je Edhem Ɵho izrazio žaljenje što više ne može 

oƟći u svoj rodni Goduš da udahne iz svježeg vazduha jer su mu obje noge bile ampuƟrane. Još 

teža misao bila mu je što zbog skoro potpunog gubitka vida nije mogao čitaƟ knjige u koje je 

bio veliki zaljubljenik. Tiho ali sa dubokom emocijom Edhem je tada izrazio svoju tugu zbog 

izgubljenih sposobnosƟ i želju za običnim radosƟma života. Sa dubokom tugom istaknuo je 

zanimljiv podatak. 

„Tito sa Majevice“ izgubio je svoju životnu bitku 1. marta 2023. godine baš na dan kada naša 

draga domovina Bosna i Hercegovina slavi svoj dan nezavisnosƟ. Edhem Omerović -  Tito svoj 

mir pronašao je u rodnom Godušu gdje je pokopan. VraƟo se „Tito sa Majevice“ tamo gdje je 

njegovo srce uvijek pripadalo. Bile su to posljednje riječi koje je Adnanov babo izgovorio o 

svom saborcu dok su suze klizile niz njegovo lice. 

Nedžla Dedić, VI1 

KREATIVNI KUTAK—UCƽENICI 
V3 PODRUCƽNE SƽKOLE „NEZUK“ 

Učitelj: Miralem Sejdinović 

IN MEMORIAM 

Junuzović Mersiha , učiteljica 

(1978.-2021.) 

Smajlović Mujo, nastavnik 

(1961.-2010.) 

Hasanović Nijaz, nastavnik,  

(1956.-2023.) 

Dautović Idriz, učitelj 

 

Muharemović Salko, higijeničar 

(1952.-2010.) 

Omerović Jusuf, domar 

 

Hamidović Mehmedalija Meša, 

higijeničar 

(1937.-2021.) 

Ahmetović Ahmet, ložač 

(1954.-2004.) 

Huremović Huso, higijeničar 

 

Alić Mersiha, nastavnica 

Zehrudin Karić, učitelj,  

(1964.-2023.) 


